
Бруцеллез – адамдарға ауру малдан жұғатын,
адам денесінің буын, жүйке, жыныс мүшелерінің
зақымдануына әкеліп соғатын, аса қауіпті жұқпалы
ауру. Уақтылы ем қабылдамаған жағдайда бруцел-
лез ауруы созылмалы сатыға өтіп, кейде тіпті адам-
дарды мүгедектікке әкелуі мүмкін. Ауру көзі –
ауылшаруашылық малдары. Әсіресе адамдар үшін
қой-ешкі бруцеллезі өте қауіпті. Бруцелла бацилласы
табиғи ортаға өте төзімді, топырақта, қида, жемде,
суда 4 айға дейін өмір сүріп, өзінің ауру
қоздырғыштық қасиетін толықтай сақтай алады, тек
қана жоғарғы температураға төзімсіз.Адамдар бру-
целлезбен ауру малдарды күткенде, жемдегенде,
мал қораларын тазалағанда шаң-тозаң арқылы
тыныс жолдарымен, тері арқылы, әсіресе қолдағы
уақ жарықтармен, ерін, көз кілегей қабықтарына
түскен бациллалар арқылы ауруды жұқтырады. Бру-
целлез қоздырғыштары қоршаған ортаға ауру
малдың сүті, дәретімен бөлетіндіктен, малдың жүнін
қырыққанда, сондай-ақ сүтін шикілей пайдаланған
кезде жұғуы мүмкін. Бруцеллез ауруының жасырын
кезеңі 2 аптадан бірнеше айға дейін созылып,
науқаста қалтырау, көп терлеу, қажып-шаршау,
әлсіздену, сүйек-буын және бұлшық еттер аурулығы
байқалады.Бруцеллез адамнан адамға жұқпайды,
тек малдан жұғатын болғандықтан, жеке бас гигие-
насын сақтау ережелеріне мән берген жөн.   Сондай-
ақ әрбір мал қожайындары өз малдарының есебін
дұрыс беріп, бруцеллезге тексертуі, анықталған

жағдайда барлық ветеринариялық-санитариялық
ережелерді орындауы қажет. Ауру малды өзге мал-
дан бөлектеп, іш тастаған малдың төлін, шуын ар-
найы құралдармен немесе айырмен, күрекпен алып,
мал төлдеген жердің сабан-шөбін топырағымен қоса
алып, қорадан аулақ жерге апарып, иттер қазып ал-
майтындай етіп, 1-1,5 метрдей тереңдікте көміп та-
стау керек.Ауру малдар бағылатын қорада темекі
тартуға, тамақтануға, демалыс жасауға болмайды.
Жаңа туған төлді үйге кіргізудің де қажеті жоқ, себебі
үйдегі сәбиге, балаларға, отбасы мүшелеріне ауру
жұғуы мүмкін. Сатылып алынған, саттыққа
шығарылған мал, еттің, сүттің саудасы өнімі алынған
малдың денсаулығы туралы мал дәрігерінің
анықтамасы бойынша жүргізілуі тиіс. Төл алу
науқаны, төлдеп жатқан малға көмек көрсеткен
уақытта қолда резинка қолғап, клеенкадан жең қап,
фартук, аяқта етік болғаны жөн. Қолдарын жиі са-
бынмен жуып, жұмыс киімімен және аяқкиімімен үйге
кірмеуі қажет. Төлдеп жатқан малға балаларды
араластыруға болмайды, олар үлкен адамдарға
қарағанда ауруды өте тез қабылдайды. 

Осындай қарапайым сақтық ережелерін,
ветеринариялық алдын алу шараларын сақтай от-
ырып, сіз өзіңізді және туыстарыңызды бруцеллезді
жұқтырудан қорғай аласыз.

Т.Қожабаева,
Қарқаралы аудандық аумақтық
инспекциясының бас маманы.  

Маман кеңесі

Жастар назарына!

«Дипломмен ауылға» - ауыл дамуына үлес
«Дипломмен ауылға» бағдарламасы бойынша, ауылдық елді мекендерге жұмыс істеуге және тұруға кел-

ген білім беру, денсаулық сақтау, әлеуметтік қамсыздандыру, мәдениет, спорт және агроөнеркәсіптік кешен
салалары мамандарына әлеуметтік қолдау шараларын ұсыну мөлшері, Қазақстан Республикасы Үкіметінің
2009 жылғы 18 ақпандағы «Ауылдық елді мекендерге жұмыс істеу және тұру үшін келген денсаулық сақтау,
білім беру, әлеуметтік қамсыздандыру, мәдениет, спорт және агроөнеркәсіптік кешен саласындағы
мамандарға, ауылдар, кенттер, ауылдық округтер әкімдері аппараттарының мемлекеттік қызметшілеріне
әлеуметтік қолдау шараларын ұсыну мөлшерін айқындау туралы» № 183 Қаулысымен бекітілген. Біржолғы
көтерме жәрдемақы 3 жылға 100 еселік айлық есептік көрсеткіш мөлшерінде, тұрғын-үй сатып алуға кредит
15 жыл мерзімге, 1500 еселік айлық есептік көрсеткіш мөлшерде беріледі.

«Қарқаралы ауданының экономика және қаржы бөлімі» ММ-не келіп жолыққан, жұмысқа орналасқан
мамандарға көрсетілетін әлеуметтік шаралар туралы кеңестер беріледі. 

Үкімет тарапынан тиісті санаттағы мамандарға жыл сайын көрсетіліп келе жатқан осындай қолдауларларды
ескере отырып, дипломы бар, дипломдарын алуға шақ тұрған мамандарды ауылдық жерлерде жұмыс жасап,
тиісті қолдау арқылы өзін әлеуметтік тұрғыдан қамсыздандырып, тәжірибе жинақтауға, әрі ауылдық жерді
көркейтуге үлес қосуға шақырамыз. Қосымша ақпарат алғыңыз келсе, «Қарқаралы ауданының экономика
және қаржы бөлімі» ММ-не хабарласыңыздар.

Мекен-жайымыз: Қарқаралы қаласы,Т.Әубәкіров көшесі №23 (аудан әкімдігі), 10 кабинет. Байланыс теле-
фоны: 8-72-146-31-437.

Бруцеллез  ауруынан  САҚТАНАЙЫҚ!!!

Бұл жұмыр жалғанда
барлық қажырлы еңбек
етіп жүрген жандардың
баршасының есімдері
бірдей халық құлағына
жете бермейді. Сол
сияқты шағын ғана
Қарқаралы қаламызда
замандас болып, бірі
білсе бірі біле бермей-
тін, адал еңбек етіп
жүрген жандар
қаншама. Сорлардың
бірі-Қарқаралы
қаласының тұрғыны
Сарқытбаев Сәулехан
Жұмажанұлы  ағамыз.
Сәулехан
Жұмажанұлы 1954
жылдың 22
желтоқсанында Қарағанды
облысы Тельман ауданы, Зеле-
ная Балка ауылында дүниеге
келген. Араға екі жыл салып
әкесінің осы Қарқаралы
қаласына жұмыс орнының ауы-
суына байланысты отбасы 1956
жылы қоныс аударған.
Әкесі еңбек адамы, ал анасы

болса сол замандағы өмір сүрген
аналардың басым бөлігіне тән
үрдіс  үй шаруашылығындағы
жан болған.  
1960 жылы №22 орыс орта мек-
тебіне қабылданып (қазіргі А.Ер-
меков атындағы №2 мектеп)
1968 жылы аталған мектептің
сегіз жылдық сыныбын бітіре са-
лысымен жұмысқа ерте жасынан
араласа бастаған. 1970 жылы
ДЭУ мекемесінде жүргізуші
болып еңбек еткен. Жұмыс пен
мектеп білімін ұштастыра жүріп,
Қарқаралы аудандық жұмысшы
жастар мектебінің 11 сыныбын
тәмәмдап шыққан. 

1971-1973 жылдар
арасында Қиыр
Шығыста әскер
қатарына
қабылданып,
әскери борышын
ойдағыдай өтеп
шықты. 1974 жыл-
дан 1980 жылдар
аралығында
РайПО мекеме-
сінде, 1980-1990
жылдары Автобаза
мекемесінде, 1990
жылдан бастап
Комхоз мекеме-

сінде жүргізуші әрі мастер ма-
маны болып еңбек етті.  2015
жылы зейнетке шыққанымен
бойдағы еңбекші қасиетінің то-
лассыз толқуы еңбек жолынан
айырар емес. Қайнаған қара
жұмыстың ортасында тынбай
жасаған жұмыстарын жіпке
моншақтай тізіп беру мүмкін
емес. Себебі, заман талабына
сай қаншама халыққа қызмет
көрсететін жеке меншік ұйымдар
ашылған сәттерін де қалт жібер-
мей, өзінің еңбек жолындағы
барша жұмысқа темір тұлпарын
арқау ете жүріп, арланбастан
екінің бірі бара бермейтін қара
жұмыстарды мүлтіксіз атқарып
келеді. Қаламыздағы тұрғындар
тарапынан орнаған көпқабатты
тұрғын үйлерден бастап жер
үйлерде су, кәріз жүйелердегі
авариялық жұмыстарды шектеуге
біз кімдерге жүгінеміз, әрине
осындай маман жандардың
көмегіне зәру боламыз. Сол се-

бепті үй шаруашылығын жүргізу
барысында тұрмысымызға
қажетті техникалық ортаға
ұқыптылықпен қарау өзімізге де,
сол жұмыстармен алысатын
маман жандар үшін де игі болар
еді. 

Қазіргі уақытта қала
тұрғындарының басым бөлігі
үйлеріне су тартылған.  Ал кезін-
дегі уақыттарда мұндай мүмкіндік
баршада бола бермеді, барлығы
да көше бойларында орнатылған
су бағаналарынан күнделікті
тұрмыс қажеттіліктері үшін ұзын
кезекте тұрып, су таситын. Сол

кезде қыстың
қақаған аязда-
рында түн
демей, таң

демей сол тастай сіресіп қатып
қалған барлық бағаналарды жі-
біту үшін барын салған ер
азаматтардың бірі осы Сәулехан
ағамыздай адамдар болатын.
Халқы үшін, отбасы үшін қара
жұмыстың жетегінде жүріп
денсаулықтарын сарп еткен,
халқы да мән бермей, мемле-
кетте көз қиығын алмай жүрген
арқалы адамдарымыз қаншама.
Дүниеден өтіп кеткендері де,
қарттық шаққа жетіп, тек естелік-
пен отырғандары да бар. Халық
өз қатарынан шыққан адал еңбек
етіп жүрген жандарды білуі керек,
әрі қолдаулары тиіс. 
Әлі де атқарып жатқан

еңбектеріңіз үшін Сәулехан
Жұмажанұлына және барша
еңбекқор жандарға
отбасыларыңыз аман болып, Жа-
ратушымыз бойларыңызға күш-
қуат, қажымас қайрат, толассыз
жігер беруін тілейміз! 

Баян Акишева.

Еңбек адамы

Қажырлы азамат

Хабарландыру
ҚР Экологиялық кодексінің 96-бабына

сәйкес «Қазақмыс                 корпора-
циясы» ЖШС 2021 жылғы 8 қарашада
16 сағат 00 минутта Қарағанды облысы,
Қарқаралы ауданы, Қарағайлы п.а.
Қарағайлы кенті,           20-орам, 4-
ғимаратта 2022-2031 жылдар кезеңіне
арналған «Атмосфераға Қарағайлы ба-
йыту фабрикасының ластаушы заттар
шығарындыларының жол берілетін
шекті нормативтері (ШЖБШ);
қалдықтарды басқару бағдарламасы;
тау-кен өндіру өнеркәсібінің
қалдықтарын басқару бағдарламасы»
жобасы бойынша ашық жиналыс
түрінде қоғамдық тыңдаулар өтетіндігін
хабарлайды. 
Жобалық құжаттама пакетімен ecopor-

tal.kz Бірыңғай экологиялық порта-
лында, сондай-ақ ЖАО
«www.gov.kz/memleket/entities/kara-
ganda-tabigat/?lang=ru» сайтында
танысуға болады.

Барлық ескертулер және/немесе
ұсыныстар ecoportal.kz Бірыңғай
экологиялық порталында, сондай-ақ
Serikbol.Amangeldin@kazakhmys.kz
қоғамдық тыңдаулар өткізілетін күнге
дейін 3 жұмыс күнінен кешіктірілмейтін
мерзімде қабылданады. 
Төтенше жағдай және (немесе) шектеу

іс-шаралары, оның ішінде карантин ен-
гізілген жағдайда әлеуметтік, табиғи
және техногендік сипаттағы төтенше
жағдайлар, қоғамдық тыңдаулар онлайн
режимде өткізіледі. Белсенді сілтеме
Бірыңғай экологиялық порталда және
Ж А О
«www.gov.kz/memleket/entities/kara-
ganda-tabigat/?lang=ru» сайтында
ұсынылады.

Қосымша ақпаратты мына мекенжай
бойынша Serikbol.Amangeldin@kaza-
khmys.kz және 8(7212)92-67-10 теле-
фондары бойынша алуға болады.

***

Объявление 
ТОО «Корпорация Казахмыс», в соот-

ветствии с требованиями статьи 96 Эко-
логического кодекса РК, сообщает, что
в 16 час 00 мин. 8 ноября 2021 года по
адресу Карагандинская область, Карка-
ралинский район, Карагайлинская п.а.,
п.Карагайлы, 20 квартал, строение 4 со-
стоятся общественные слушания в
форме открытого собрания по проекту
«Нормативы предельно допустимых
выбросов (ПДВ) загрязняющих веществ
в атмосферу Карагайлинской обогати-
тельной фабрики» на период 2022-2031
гг.; программа управления отходами;
программа управления отходами горно-
добывающей промышленности». 

С пакетом проектной документации
можно ознакомиться на Едином эколо-
гическом портале ecoportal.kz, а также
сайте МИО «www.gov.kz/memleket/enti-
ties/karaganda-tabigat/?lang=ru». 

Все замечания и/или предложения
принимаются в срок не позднее 3 рабо-
чих дней до даты проведения обще-
ственных слушаний на Едином
экологическом портале, а также на
эл.адрес Serikbol.Amangeldin@kaza-
khmys.kz. 

В случае введения чрезвычайного по-
ложения и (или) ограничительных ме-
роприятий, в том числе карантина,
чрезвычайных ситуаций социального,
природного и техногенного характера,
общественные слушания проводятся в
онлайн-режиме. Активная ссылка будет
предоставлена на Едином экологиче-
ском портале ecoportal.kz и на сайте
М И О
«www.gov.kz/memleket/entities/kara-
ganda-tabigat/?lang=ru». 

Дополнительную информацию можно
получить по адресу Serikbol.Aman-
geldin@kazakhmys.kz и по телефонам
8(7212)92-67-10. 

